
 

Rapport dalla sessiun dil cussegl da vischnaunca dils 21-08-2023 
 
Tractanda 1 Approbaziun dil protocol dalla sessiun dils 01-05-2023 

 

Il protocol dalla sessiun digl 1. da matg 2023 vegn approbaus cun engraziament. 

  

 Tractanda 2  Damonda da crear ina nova plazza pil menaschi tecnic e per la  

 substituziun dil pedel 

 

Ils davos onns ha ei dau in augment dallas incumbensas tier il menaschi tecnic. Quei augment 

d’incumbensas fa ora rodund 70 pertschien d’ina plazza da lavur. Tier las lavurs ch’ein 

vegnidas vitier setracta ei oravontut da lavurs administrativas, dil manteniment dallas vias da 

meglieraziun da Schlans, da lavurs pil turissem sco era cumbat encunter fluras invasivas ed 

eveniments dalla natira.  

Il pedel ei responsabels pil manteniment dalla scola, dalla scoletta, dil center communal, dalla 

anteriura casa da scola da Schlans e dallas tualettas publicas. Siu pensum da lavur munta à 

100%, vitier vegn el sustenius d’entginas gidontras ch’ein engaschadas sin basa da paga l’ura. 

Pil manteniment dils baghetgs sedat in basegns d’augmentar il pensum per circa 30 

pertschien. Il pedel drova ina substituziun duront sias vacanzas ed en cass da malsogna ni 

accident. Il substitut sto oravontut saver surprender lavurs tecnicas sch’il pedel croda ora. Il 

pedel drova supplementarmein agid tier lavurs grevas, lavurs vid il contuorn e vid preparar las 

localitads per las biaras occurrenzas che han liug tier nus.   

La suprastonza communala ha examinau las situaziuns detagliadamein e discussiunau ils 

fatgs cun la cumissiun da gestiun. Ins ei vegnius tier la conclusiun da scaffir ina nova plazza 

cumpleina per saver garantir las lavurs dil menaschi tecnic e dil manteniment dallas 

immobilias.  

 

Cun 12 : 0 vuschs ed ina abstenziun autorisescha il cussegl da vischnaunca la 

suprastonza communala da scaffir ina nova plazza stabla pil menaschi tecnic e per la 

substituziun dil pedel.  

 
Tractanda 3 Revisiun parziala dil regulativ da salarisaziun 

 

La davosa revisiun dil regulativ da salarisaziun dalla vischnaunca da Trun datescha dils 21 da 

schaner 2013. L’annexa cul plan da classificaziun da pagas communalas ei vegnius revedius 

la davosa ga igl 1. da fenadur 2011. 

Sin fundament digl artechel 19 dil regulativ da salarisaziun ha la cumissiun da gestiun 

examinau il reglament e luvrau ora ina revisiun parziala ensemen cun la canzlista communala.  

 

Il cussegl da vischnaunca approbescha cun 13 : 0 vuschs la revisiun parziala dil 

regulativ da salarisaziun e l’annexa tier quel.  

 

Tractanda 4 Revisiun parziala dil regulativ da biblioteca 

 

Il regulativ da biblioteca ch’ei actualmein en vigur ei vegnius elaboraus il 2006 ed ei ius en 

vigur il 2007. El dentertemps hai ei dau entginas midadas, principalmein cun la fundaziun dil 

Consorzi da scola Sumvitg-Trun, che pretendan in’adattaziun dil regulativ da biblioteca. Ei 

setracta da caussas principalmein formalas.  

 



 

Il cussegl da vischnaunca approbescha cun 13 : 0 vuschs la revisiun parziala dil 

regulativ da biblioteca.  

 

Tractanda 5 Approbaziun dil regulativ da salarisaziun pil persunal da 

 biblioteca 

 

Il regulativ da biblioteca preveda en artechel 8 la preparaziun d’in reglament per las 

indemnisaziuns dil persunal da biblioteca entras la cumissiun da biblioteca, per mauns dalla 

suprastonza communala. In tal reglament ei tochen oz buca avon maun. La cumissiun da 

biblioteca ha elaborau in regulativ da salarisaziun pil persunal da biblioteca e schau approbar 

quel en in emprem pass dalla suprastonza communala. Duront la tractaziun el cussegl vegn 

decidiu ina adattaziun dalla paga l’ura per las bibliotecaras. 

 

Il cussegl da vischnaunca approbescha cun 13 : 0 vuschs il regulativ da salarisaziun pil 

persunal da biblioteca. 

 

Tractanda 6 Verificaziun dalla votaziun communala dils 18 da zercladur 2023 

 

Cusseglier Andreas Küttel declara che la cumissiun per verificaziun da votaziuns hagi 

controllau ils resultats dalla votaziun communala dils 18 da zercladur 2023 ed anflau tut en 

uorden. En num dalla cumissiun propona Andreas Küttel da verificar ils resultats publicai. 

 

En votaziun unanima verifichescha il cussegl ils resultats publicai dalla votaziun 

communala dils 18-06-2023. 

 

Tractanda 7 Pusseivladad da tschentar damondas 

 

Dalla pusseivladad da tschentar damondas vegn fatg diever. 

 

Per il cussegl da vischnaunca 

  

La presidenta           

Flurina Bundi 

  

Per la suprastonza communala 

 

Il president 

Dumeni Tomaschett 

 


